KENANGAN: Dr Mnthoh (berbaju batlk) bersama kontlnjen UMS—KAL selepas majlls penutupan Sukan Staf UMS ke-7.

Sukan mampu pupuk perpaduan

OTA KINABALU: Bidang sukan
Kbukan saja sebagai medan bagi
melahirkan ahli sukan malah men-
jadi landasan kepada pemupukan per-
paduan negara ini, kata Naib Canselor
Universiti Malaysia Sabah (UMS), Prof
Datuk Dr Mohd Noh Dalimin.

Katanya, sukan juga tanpa mengira
pangkat, budaya, agama, bangsa dan
pendidikan, dapat menyatupadukan
semua rakyat selain dapat berinteraksi
di antara satu sama lain.

Beliau berkata, aktiviti sukan sangat
bermakna kerana bukan sekadar sebagai
usaha melahirkan individu yang sihat
malah menjadi medan membentuk jati
diri, disiplin serta semangat bekerjasama
dalam satu bumbung

“Malah melalui budaya bersukan

dalam situasi kalangan warga kerja,
sudah tentu menjadikan kakitangan
akademik mahupun bukan akademik
memupuk sikap positif ke arah cemer-
lang, gemilang dan terbilang,” katanya.

Beliau berkata demikian ketika beru-
cap menutup Kejohanan Sukan Staf UMS
ke-7 di si ini, kelmarin.

Pada temasya itu, empat pasukan
iaitu Twin Tower, UMS-KAL, Esteem dan
Dea Arts bersaing dalam 14 acara sukan
selain karaoke dan kugiran. Kejohanan
diadakan bagi memilih atlit terbaik ke
peringkat kebangsaan tahun depan.

Hadir sama Timbalan Naib Canselor
(Akademik), Prof Dr Sanudin Tahir,
Pengarah UMS Kampus Labuan Prof
Dr Syed Azizi Wafa dan Setiausaha
Kejohanan, Mohd Asyraaf Abdullah.

Mohd Noh berkata melalui sukan juga,
semangat cintakan negara dan universiti
melalui integrasi dapat disemai tanpa
mengira, kaum, agama dan bangsa.

Sambil mengucapkan tahniah
kepada pasukan yang berjaya, beliau
berkata penganjur perlu lebih gigih
mengelolakan kejohanan itu bagi
memastikan ia berjalan lancar dan
cemerlang seiring dengan universiti.

Selain itu, beliau berkata sudah pasti
seluruh jawatankuasa kerja memperoleh
banyak pengalaman berharga dalam beror-
ganisasi dan mengurus sesuatu kejohanan.

Mohd Noh berharap kejohanan itu
akan dapat melahirkan bakat baru yang
berpotensi untuk mewakili UMS ke
Kejohanan Antara Universiti Malaysia
pada tahun depan.




